
				এই পাতাটির মুদ্রণ সংশোধন করা প্রয়োজন। 
NDo R প্ৰাচীন ভারত
উপনীত হইলেন। আলেকজান্দার মনে করিলেন যে, তাহার। আর আর জীবনের আশা নাই ও পিউসেষ্টাস তাহার মৃত্যুকালে তঁহাকে সত্ত্বনা দিতে আসিয়াছেন এবং অতিরিক্ত অবসাদ হেতু তাহার চৰ্ম্মের উপরে পতিত হইলেন ।
এই সময়ে টিমিয়াস ও কিছুক্ষণ পরেই লিওনেটাস ও আরিষ্টোনাস (১) তথায় উপনীত হইলেন। আলেকজান্দার নগর মধ্যে আছেন ইহা ভারতীয়গণ জানিতে পারিয়া অন্যান্য স্থান পরিত্যাগ করিয়া দলবদ্ধ হইয়া তিনি যথায় ছিলেন তথায় উপস্থিত হইয়া তাহার রক্ষাকারিগণকে আক্রমণ করিল। ইহাদের একজন, টিসিয়াস বহু বর্শাঘাতে বীরের ন্যায় পতিত হইলেন। আর একজন পিউসেষ্টাস তিনটী বর্শাঘাত সহিয়াও নরপতির রক্ষার্থ স্বীয় চৰ্ম্ম ধারণ করিয়া রহিলেন। লিওনেটাস আক্রমণকারী বর্বরগণকে প্রতিহত করিবার চেষ্টা করিয়া স্কন্ধাদেশে গুরুতর আঘাত প্ৰাপ্ত হইয়া নরপতির পদতলে মূৰ্ছিত হইয়া পতিত হইলেন। পিউসেষ্টাসও এতক্ষণ অতিরিক্ত রক্তপাতে অবসন্ন হইয়া, আর চৰ্ম্ম ধারণ করিয়া আলেকজান্দারকে রক্ষা করিতে পারিতেছিলেন না। একমাত্র আরিষ্টোনাস অবশিষ্ট রহিলেন, কিন্তু তিনিও অত্যন্ত আহত হইয়া, বহুসংখ্যক আক্রমণকারীর সহিত যুদ্ধে সমর্থ হইতেছিলেন না। ইতোমধ্যে মাসিদোনিয়গণের নিকট জনশ্রুতি পৌছিল যে, আলেকজান্দারের মৃত্যু হইয়াছে।
এইরূপ সংবাদে অপর লোক ভীত হইত, কিন্তু ইহাতে মাসিদোনিয়গণের উৎসাহ বৃদ্ধি পাইল। তাহারা সকল বিপদ তুচ্ছ
(১) কেবল কাটিয়াসই দুইজনের কথা উল্লেখ করিয়াছেন।

